
CEDI ONLINE : Institusi Pengajian Tinggi (IPT) merupakan landasan utama dan medan untuk
melahirkan tenaga kerja yang produktif dan profesional. Malahan tidak dapat disangsikan bahawa
keusahawanan memainkan peranan yang amat kritikal dalam ekonomi dunia di mana keusahawanan
merupakan daya penggerak kepada pertumbuhan ekonomi dan mencipta peluang kerja.

Sejajar dengan itu, Institut Pembangunan Keusahawanan dan Koperasi (CEDI) sedang melaksanakan
Program UUM Entrepreneurship Challenge 2016/2017 (UUMEC 2016/2017) bermula 13 hingga 19
Januari 2017 bertempat di Bilik Simulasi Perniagaan CEDI. Sebanyak 30 pelajar UUM daripada
pelbagai program telah menyahut cabaran untuk menyertai UUMEC 2016/2017 ini yang mendapat
kerjasama daripada pihak Kementerian Pendidikan Tinggi (KPT) dan Malaysia Practice Enterprise
Network Centre (MyPEC).

Taklimat program telah disampaikan oleh Pengarah Eksekutif CEDI, Dr. Mohd Najib Mansor. Beliau
berkata, program ini adalah bertujuan untuk menyediakan satu platform kepada pelajar bagi merasai
suasana menjalankan perniagaan sebenar secara maya dan juga meningkatkan tahap kesedaran
untuk menjadikan bidang keusahawanan sebagai kerjaya pilihan utama (first choice career).

Selain itu, program ini juga dapat membantu pelajar dan universiti dalam usaha melahirkan graduan
yang holistik serta mempunyai kemahiran insaniah

Tamat

